
        
            
                
            
        

    
	АЗИЗ НЕСИН 

	ЭНЭ ЧИНЬ ХААНАХЫН ЮМ БЭ?
 

	“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 


Орос хэлнээс орчуулсан Т. Содномдаржаа

	ЭНЭ ЧИНЬ ХААНАХЫН ЮМ БЭ?

	 

	Хэрэв та намайг мэдэхгүй бол миний яриагаар намайг Касымпаши районы хүн гэж лав тааварлах биз ээ. Би тэр үес хөлөг онгоц барих газар гагнуурчны дагалднаар ажиллаж байж билээ. Тэгэхэд би гурван лир хагасын цалинтай байсан юм. Энэ маань тэр үедээ мөн ч их мөнгө байжээ! Идээд л байна, идээд л байна, тэгсэн хэр нь л бас үлддэг байсан гээ!

	Балыканазар гэдэг зах зээлийн дэргэдэх Бейолүдын «Жумхуриет» хэмээх шар айргийн газар хагас сайн өдөр оройн цагаар очиж ганцхан цаасаар халтлаа уудаг сан!

	Ногооны газрын эсрэг тал дахь хуучин байшинд Яхья Кяхьягийн өрөөнд бид суудаг байлаа. Тэгэхдээ тэрхүү хоёр давхар жижигхэн байшинд манайх ганцаараа байгаагүй, хорин таван айл байна билээ. Аль ч хаалгыг нь татсан үргэлж л хэрүүл маргаан дайралдана гээч!

	Тэр байшинд миний анхны дурлал цэцэглэж дэлгэрсэн юм. Миний хонгор тэгэхэд арван зургаа орчим настай байсан. Тэр маань долоо хоногт хоёр хагас лирээр цаасан хайрцаг наадаг сан. Түүний нэр нь Зюбейде гэдэг...

	Зюбейде шиг тийм сайхан уруултай хүүхнийг амьдралдаа би үзээгүй. Түүний уруул ёстой л миний арааны шүлсийг асгаруулдаг сан. Хэрэв та нар нүдийг минь боочхоод мянган хүүхэн үнсүүлбэл тэдний дундаас Зюбейдийг яг л танина даа. Түүний уруулаас бурмын үнэр анхилдаг юм. Яагаад тэгдгийг мэдэж байна уу?

	Миний Зюбейде бурмын улаан шаараар уруулаа буддаг байсан юм даа. Тэр маань өнгөнд нь, би амтанд нь хангалуун байдаг байж билээ.

	Зюбейдийн эцэг эх, эгч нь манай эсрэг, байшингийн доод давхарт сууцгаадаг байсан.

	Байшингийн хөлс, тэндээ л маш их байсан учир өөр газар нүүсэн юм. Тэгээд тэр үеэс хойш би Зюбейдийгээ үзээгүй билээ. Гэвч уруулын нь амт над үүрд үлджээ. Тэгээд би Зюбейдегээс өөр санаанаас ер гардаггүй тийм сайхан уруултай авгай олоогүй юм даа.

	Гэлээ ч гэсэн надтай бас нэг хүүхэн дайралдсан юм. Энэ явдал хэрхэн болсныг сонсоцгоогтун!

	Нэгэн удаа би дээдсийнхний дунд тэгэхдээ бүр гүнд нь нэвтэрч орлоо. Гагнуурчныхаа ажлыг хийгээд тэдний дунд байж байвал ч муугүй л санагдаж билээ. Тэгвэл ч би дээдсийнхний дунд үүрд шигдчихэж болмоор байв. Учир юун гэвэл надтай хамт дагалдан байсан миний нөхөд хөлжиж хүн болцгоосон юм. Тэд маань машинтай, байшинтай байхад би л яагаа ч үгүй хоосон байлаа. Хөлөг онгоцны засварын нэг албан хаагч:

	— Чи энэ их авьяастай, хайран залууг алж байна. Ямар ч байсан үүнийг сургаж хүн болго гэж миний эцэгт үргэлж үглэдэг сэн.

	Одоо тэр муу хижгийг надтай дайралдвал би хэд тастаад хаячих юм сан даа! Тэр л миний бүх зовлонгийн шалтгаан болсон юм. Магад ч үгүй би өөрөө буруутай байж болох ажээ. Мэдлэгийн дотроос хэрэггүй юм байдаг бол хамгийн хэрэггүй гүн ухааныг би шилж авлаа. Гүн ухааны сургууль төгсчхөөд дараа нь ёстой л тамтгаа цайсан даа. Би худалдааны газар нарийн бичгийн даргаар, сонинд хянагчаар ажиллаж байж билээ. Үүний зэрэгцээгээр шуудан хорооны урд талд авто үзэг худалддаг байв. Ер нь тэгээд хийгээгүй ч юм байхгүй ээ. Ингэж л амьдрал гэгч юмны чинь хамаг зовлонг амслаа.

	За тэгээд би гэдэг чинь хайран таван жилээ хий дэмий алдсаны эцэст сая нэг замаа олж дахиад гагнуурчны дагалднаар оров шүү дээ.

	Манай маетэд дээдсийнхний ёстой сор нь цуглардаг. Кючюк Ялы дахь клубийн дулаалгын засвар хийх болсон учир тавуул тэнд ажилладаг болов. Бид оройн цагаар клубийн цэцэрлэг доторх байрандаа үлддэг байлаа. Би энэ үед тэр дээдсийнхний амьдралыг ихэд шохоорхдог байв. Би тэдний тухай эртээд сонсон авч чухамхүү нүдээрээ үзэж амжаагүй л байсан билээ. Ер нь дээд ангийнхан гэдэг чинь нэг онцгой юм байдаг шиг л над санагддаг сан. За тэгээд би амьдралыг нь судалж эхэллээ. Оройн цагаар аятайхан хувцаслаж янзлаад клубт ирэгсдийн дунд сэмхэн орж хутгалдана. Би тэднээс зайдуу байдаг авч хэн ч намайг өөрийнхөө зиндааны хүн биш гэж таагаагүй юм. Тэр бээр язгууртнууд ер нь хүн болгон над сонирхол төрүүлнэм. Тэдний яриа хөөрөө алхаа гишгээ, хувцасласан төрх нь цөм жирийн хүнийхээс өөр ажээ. Тэдний нууцыг мэдэхээр Бекташийн1 бэртэгчдийн дунд орчихсон юм шиг л над санагдаж байв.

	Тэнд өөрийнхөө үзсэн юмны нэгийг та нарт өгүүлье.

	Эдгээр хүмүүс уулзалдахдаа маш эелдэг боловсон бөгөөд бие биеэ нүд далд муучилдаггүй ажээ. Харин нэг нэгэндээ их атаархуу учир эрэгтэй ч бай, эмэгтэй ч бай тэдний хооронд,

	— Хүүш ямар дэгжин сумк вэ! Хаанахын юм бэ?

	— Парисын юм.

	— Таны гутал ямар сайхан гутал вэ, хаанахын юм бэ?

	— Лондоны юм гэх зэрэг иймэрхүү яриа үүснэ. Хоёр залуу уулзахад аанай л асуудал үүснэ.

	— Хүүш өвгөөн чиний энэ нь ямар хачин гойд зангиа вэ? Хаанахын юм бэ?

	— Карачийн юм. Чиний цамц мөн сайхан цамц аа, хаанахын юм бэ?

	— Нью-Йоркийн юм. Энэ хоолойны чинь товчийг анх удаа үзэж байна. Яасан гоё эд вэ.

	— Ромын юм аа, гэх мэтийн яриа дээд язгууртан улсын нууц нэр нь ажээ. Чухамхүү үүнээс л дээдсийн хүрээлэнд аливаа нэгэн хүний багтах эсэхийг мэдэж болдог байна.

	Клубт ирсэн эмэгтэйчүүдийн дунд нэгэн хүүхнийг онцлон хардаг байв. Түүнийг Тюлин гэж дуудах бүлгээ. Тэр бээр намайг ширтэн харахуйд миний дотор юм бодогдож билээ. Гэвч би тэнд буруугүй нь үнэн. Зүгээр л аз дайрсан нь тэр ажгуу. Клубт бүжиг бүжиглэцгээх бөгөөд энэ үес наймдугаар сар байсан учир цөм өтгөн ширэнгэ цэцэрлэгийн дунд тус тусын байрыг шилж сонгоно. Цэцэрлэгийн доторх зүйлийг танин мэдэхийг мөрөөдөхүйеэ моддын мөчирт олон өнгийн чийдэн зүүж гэрэлтүүлсэн тэр газраар очихгүйг хичээж цэцэрлэгийн өнцөг булангаар нэлээд тэнэлээ. Хамгийн бөглүү газар, мод бүрийн дор шивнэлдэн ярилцах, тачаадан гаслах, шуухитнах дуун сонстоно. Тэгээд би далайн эрэг рүү аяархан бууж ортол гэр бүлийн маргааныг сонсов. Тюлин нөхөртэйгөө муудалцаж байгааг би дуугаар нь танилаа.

	Нөхөр нь Тюлинийг зэмлэж:

	— Чи миний нэр төрийг, худалдааны нэр төрийг унагааж, намайг орлогогүй болгох нь үү. Чи намайг залилж байна уу! Чи ядахдаа надаас илүү хөрөнгөтэй хүнийг мэхэл. Миний зөвхөн эргэх хөрөнгө сая гаруй гэдгийг чи мэднэ ээ. Тэгээд ийм хүнтэй нийлж намайг маллана гэдэг чинь ичгэвтэр биш үү! Тэр чинь өчигдөрхөн ажил хэргээ эхэлж байгаа хүн шүү дээ. Цаад хэргийн эзэн чинь хэдэн зуун мянган лир гарт нь ороход л толгой нь эргэнэ ээ! гэхэд Тюлин амьсгаадан өгүүлэх нь,

	— Тэр чинь намайг залилжээ. Над хэлэхдээ «Таван сая лирийн хөрөнгөтэй» гэсэн одоо болох нь ээ худлаа байна.

	— Ямар дүүрчихсэн хог вэ! Хөөрхий муусайн хүүхнүүдийг ичиж зовохгүй хуурч, өөрийнхөө хөрөнгийн тухай худал ярьдаг ёс суртахуунгүй, ийм хүмүүс ертөнц дээр мөн байдаг аа?

	Тюлин хууртсан золгүй эмэгтэйн дуугаар:

	— Над хэлэхдээ «Таван сая хөрөнгөтэй» гэсэн. Тэгээд бас төрөл нь бололтой нэг том хүн тэднийд байсан хэмээн ярина. 

	Хоёулаа жаахан дуугүй байснаа Тюлин:

	— Муу, нөхөр минь, яг цагт нь нүдийг минь нээлээ. Тэгээгүй сэн бол тэр дүүрчихсэн хар хог чинь намайг дахиад хэчнээн маллах байсныг хэн мэдэх вэ! гэхэд нь,

	— Би юу хийх гэж байгааг нь андахгүй ээ, ер нь шууд л мэдсэн юм шүү гэв.

	— Ээ дээ миний хонгорын авхаалжтай гэдэг нь, тэр чинь намайг тэгтлээ ч их хуурч амжаагүй байгаа шүү гэхэд нь

	— Ээ хайрт минь уг хэрэг түүнд чинь байгаа биш харин ярианд л байгаа юм. Хэрэв чи надаас бага хөрөнгөтэй хүнтэй нийлж намайг маллаж байгаа нь зах зээл дээр мэдэгдвэл намайг хоосорчээ хэмээн улсууд бодно. Банк ч зарлагаа хаачихна. Би хувьдаа үүнээс л айж байна. Ингээгүй сэн бол би чамайг зовоохын хэрэг юу байна? гэв.

	Тэгтэл Тюлин:

	— Эцсийн эцэст энэ бүхэнд чи л хамаг хэргийн эзэн шүү дээ гэж нөхрөө зэмлэхэд,

	— Яагаад би байдаг билээ гэв.

	— Бэлэн дансанд нь үүнд төчнөөн, түүнд төчнөөн гэж чи над хэлээгүй болохоор хэн, хэд хэчнээн, ямар хөрөнгө чинээ чадалтайг би яаж мэдэх вэ? гэхэд нь

	— Энэ ч үнэн, тэгэхлээр одоо сайн чагнаад тогтоож ав, би чамд бүгдийг хэлье гэв.

	Тэгээд Тюлингийн нөхөр клубт ирж наргидаг бүх улсыг нэг нэгээр нь нэрлэж тэдний бэлэн дансанд байгаа мөнгийг тоочлоо.

	— Бас Ахмет Кабалак гэдэг хүн бий. Энэ чинь манай клубт юу байгааг нүдээ аньж байгаад худалдаж авах чадалтай баян даа гээд,

	— Би тэрийг чинь огт үзээгүй юм байна! гэхэд нь

	— Аяыг нь олж байгаад би чамайг нэг танилцууламз, хонгор минь ээ. Ахмет Кабалактай заавал танилцах хэрэгтэй гэв.

	Дахиад дуугүй болцгоосны дараа нөхөр нь:

	— Хонгор минь, Тюлин минь! одоохон тоглоомынхоо өрөөнд ор, тэгээд аль болохоор их мөрий тавь, улсууд намайг хоосроогүй юм байна гэж мэдэг. Тэгэхгүй бол миний тухай тарсан цуу яриаг намдааж чадахгүй. Өөрөө өөрийнхөө алдааг зас гэв.

	— За тэгье хонгор минь, засъя гэхэд нь

	— Чи арван нэгэн мянгаас багагүй мөнгө алдаарай, ойлгов уу? Тэгж гуларсныхаа дараа чи юу ч болоогүй юм шиг инээж, бүжиглээд л бай. За яв яв хонгор минь гэлээ.

	Тюлинийг нөхрөөсөө салахтай хамт би модны цаагуур нуугдаж үүний хойноос аяархан явлаа. Тэгээд Тюлинийн өмнө гэнэт гарч очтол, тэр эмэгтэй айж хашхирлаа.

	— Та айчхав уу, хатагтай гуай? гээд, би таныг айлгасандаа ихэд харамсаж байна. Хэрэв би андуураагүй бол энэ завшаанд Стамбулийн гоё сайхан хүүхэнтэй танилцах хувь заяа над тохиолдов бололтой гэж би хэллээ.

	Дээд ангийнхны хэрэглэдэг энэ барилыг би аль хэдийнээ сурсан билээ.

	Та эмэгтэй хүнтэй танилцмагцаа, түүнийг хөлөөс нь аваад толгойг нь хүртэл магтах ёстой. Тэгэхдээ та нөхрийн нь дэргэд магтваас бүр ч сайн амой. Эхнэр нь «Намайг ч мөн шохоорхож байна даа» хэмээн нөхөр лүүгээ ирмэх бөгөөд нөхөр нь ч «Би шохоорхуулах эхнэртэй хүн дээ!» гэж хэлэх мэт болж, тэгээд хоёулаа сэтгэл ихэд хангалуун бөгөөд ихэмсэг дүртэй болох ажээ.

	— Та намайг хэт магтаж байна гэж Тюлинийг хэлэхэд

	— Энэ ч хэтрүүлж байгаа юм биш гэдгийг баталъя. Бүгдээрээ л таныг гоё сайхан авгай гэж ярьдаг шүү дээ. Уучлаарай би танд өөрийгөө танилцуулаагүй байна. Намайг Ахмет Кабалак гэдэг гэхэд минь Тюлин ихэд гайхаж давхийгээд: 

	— Ээ бурхан минь! Та байсан юм уу? гэв.

	— Тийм ээ, би байсан юм. Үгүй ээ тэнгэр яасан сайхан байх юм бэ, эрхэм хатагтай аа, гэхэд минь

	— Тийм байна. Үнэхээр сайхан агаар байна! Гэвч би олон хүнтэй газар явах дургүй гэлээ.

	— Би ч бас тийм, та бид хоёр мөн адилхан зантай улс юм аа! Санаа маань ч адилхан юм шиг!.. Бид удахгүй бие биеэ ойлголцоно гэдэгт би итгэж байна гэж би хэлэв.

	Миний бодож байснаас ч амархан бид хоёр хэл яриа тохиролцов. Хорин минут ч болоогүй байтал бид Тюлиний тасалгаанд байж билээ. Дээдсийнхний дотор байдаг тэр бүх ёсыг мөч болгонд би хэрэглэсээр байлаа.

	— Иш-ш, хатагтай гуай та чинь ямар дэгжин сумктэй юм бэ! хаанахын эд вэ? гэхэд минь

	— Парисын юм гээд Тюлин сумкээ хажуу тийш нь чулуудав.

	— Таны цув мөн сайхан эд ээ, хаанахын юм бэ? гэв. 

	— Лондоны юм хэмээн Тюлин цуваа тун тоомсоргүй янзтай тайлж чулуудав.

	— Энэ мөн гоё өмд цамц аа? гэхэд минь,

	— Венийн юм! гээд Тюлин тайлав.

	— Энэ ганган шаахай чинь хаанахын эд вэ? гэвэл

	— Мадридаас ирсэн юм гээд тайлж чулуудав. 

	— Энэ мөн ёстой сайхан даавуу еэ? гэхэд

	— Бейрутын юм гээд

	— Бас энэ оймснууд? гэхэд минь

	— Мөн л Бейрутын юм гэлээ.

	— Энэ бэлхүүсэвч хаанахын юм бэ, хайрт минь? гэж намайг асуухад

	— Берлиний юм гээд

	— Бас энэ трико даавуу хаанахынх вэ? гэвэл

	— Ромынх гэж хариуллаа. 

	Тэгээд бидний уруул учирч үнсэлдэхэд би золтой л ухаан алдсангүй, энэ бол нөгөөх л уруул байсан юм.

	— Хүүе тоглохоо боль, би чамайг мэдсэн, уруул чинь Касымпашийн нэгэн охиных... намайг хашхиртал

	— Би ч чамайг танилаа. Ингэж Касымпашад л үнсэлцдэг юм. Энэ язгууртнуудын хэн ч эмэгтэй хүний уруулыг манай касымпашийх шиг үнсэж чаддаггүй юм гэж Тюлин хэлж билээ. Ийнхүү эрхэмсэг хатагтай нарын шинж төлөв төгс бүрдсэн Тюлин хүүхэн маань яван явсаар Касымпаш нутгийн хонгор хайрт Зюбейде охин гарцаагүй мөн болж улмаар миний авгай болсон билээ.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	Хэрэв би эмэгтэй байсан сан бол доо

	Мэс засалчдын их хурал

	Хүн хэрхэн галзуурсан нь

	Энэ чинь хаанахын юм бэ

	Төрөлх нутаг минь дэвжин дээшилтүгэй 

	Уйлахгүй байх бэрх ээ!

	«Заан» хэмээх хочтой Хамдийг хэрхэн баривчилсан нь

	Цагаан толгойн эхний үсэг

	Нэг бүдрэхээрээ долоо бүдэрдэг

	"Гайхамшигт" толь

	Ёс суртахууны хичээл дээр

	Та хэчнээн л юм хэрэгтэй гэж үзэж байна

	Чийдэнгийн шонд хүлээстэй хүн

	Шивэгчин авах гэсэн нь

	Зааварлагч ирэх гэнэ

	Үгээгүй хоосон мандтугай!

	Сүрьеэгээр өвчлөх хэрэгтэй болсон нь

	Цөмөөрөө л бүтээн босгогчид

	Шерменди хэзээ төрөө вэ?

	Хүүхдийг битгий уйлуул

	Энэ над падгүй

	Шинэ тогоо тавихад болсон цайллага дээр

	Хэрвээ ялаа байхгүй сэн бол

	Нарийхан бөгөөд сайхан

	Одоогийн хүүхдүүд ийм л болж

	Бичгийн хэв

	Битгий донгос

	Улаан лоольтой хөөцөлдсөн нь 

	Дэлхий дээр хамгийн тарган хаан бясаа хоёр 

	Талбайн цаг

	Азиз Несин

	 

	Хэрэв би эмэгтэй байсан сан бол

	 

	Орос хэлнээс орчуулсан Т. Содномдаржаа

	 

	Засан найруулсан Ш. Цэрэнрагчаа 

	Хавтас чимэглэлийг В. Одгийв

	Техн. ред. Г. Долгоржав

	Хянагч Д. Цэгмэд, П. Норов

	 

	* * *

	 

	Хэвлэлтэд 1962 оны 9-р сарын 29-ний өдөр.

	Хэв. хуудас. 6 

	Хэв. нэгж хуудас 9,84.

	Хэвлэсэн тоо 8000. 

	Цаасны хэмжээ 84х108 1/32. 

	Б— 10320. 

	Зах. №56

	 

	* * *

	 

	Сүхбаатарын нэрэмжит Хэвлэлийн Комбинат.

Заметки

		[←1]
	 Туркт 1924 оноос өмнө байсан Дзвешийн ордон хэмээгч.




cover.jpeg
A3U3 HECUH

OHO YuHb

XAAHAX BIH
fom 632

&






images/image.png





images/image-1.png
©rnerviiH 33HniA COHOpT N

Ta maHaii HOMBIH CaHA XaHANS Bprox 60nHo.

TaHb! XaHAMBNAcaH MeHTe:

* X3BNTAC3H HOMBIT UaXVIM X37163pT Opyyax

* LlaxViMA OpyYACaH HOMBIF apUyTraH Wyyx

* LlaxViv TeXHOROTWJiH TOHOT TeXBBpEMX aBaX

* LlaxViv HOMBIH CaHr Bprexyyax

* LlaxViv HOMBIH CaHTUITH YWTaN93p CyAanTaa i, cyp Gaiiraa oroyTaH
CymNaauMTr A3MXIX3A 33pUYYaraHa.

XaHAB eprex AaHC "XaaH 6aHK" 5027 8982 35 (terper) LLOTT OXVIH T3HT3P CAH





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






